
Dünýäde ajaýyp dünýä çagalyk,
Düýp töründe ejem otyr çagyryp…

Men dälmidim oglanlaryñ ýyndamy,
Aradan aýyryp öten ýyllary.

Ýüwrüp dolýan gujagyna ejemiñ,
Gaýgysyny edemok men geljegiñ…

Bagra basýar seçip gözünden noglun,
Gara saçly ene çal saçly oglun!

* * *

Meñzäsleri gelýär garagollaryñ
Ululara iñ bolmanda oýunda.
Ulular külterläp durmuş ýollaryn
Çagalygy göterip ýör boýunda.

Ulalmakda çagalaryñ hyýaly,
Bilenoklar bu dünýäniñ gurluşyn.
Ýyllar däl, oýunlar ulaldýan ýaly,
Oýnaýarlar ulularyñ durmuşyn.

* * *

Öz aladañ,
Öz derdiñ
Biliñi büküp biler.
Öz aladañ,
Öz derdiñ
Heläkläp, ýykyp biler.

Il bähbidi,

Il derdi
Seni dikeldip biler.

Aşyrguly BAÝRYÝEW. Goşgular


